
作者：劉基

郁離子/飲漆毒水→

郁離子曰：「人莫不親其父母也，而弗思他人之亦各親其父母也；莫不愛子也，而弗思

他人之亦各愛其子也。故有殺人之父母與子而不顧者。及其父母與子之死，則不堪其悲，

是其良心之未亡，猶可道而之善也。人有不能孝於父母，而鍾愛其子者，不思父母之於

己，亦猶己之於子也，是其良心雖亡，而猶有存者，亦未至於不可道而之善也。是故聖

人立教，因其善端而道之，使之引而伸之，觸類而長之，侯以明之。撻以記之，格則承

之庸之，否則威之。生之者天地父母，而成之者君師也。不然，名雖曰人，與禽獸何別

焉？」

此作品在全世界都属于公有领域，因为作者逝世已经超过100年，且作品于1931年1月1日

之前出版。

